
Маісеенка А.А., педагог дадатковай адукацыі ЦДАДіМ “Ветразь” г.Мінска 

  

Добры дзень, паважанае спадарства! 

Мае імя Анастасія Аляксандраўна Маісеенка, я з’яўляюся педагогам дадатковай адукацыі 

дзяржаўнай установы адукацыі “Цэнтр дадатковай адукацыі дзяцей і моладзі “Ветразь” 

г.Мінска” у накірунку выяўленчага і дэкаратыўна-прыкладнога мастацтваў.  

Сёння тэма майго выступу гучыць так: “Вектар выхавання патрыятызму і грамадзянскай 

кампітэнцыі: культура і мова”. 

Адным з асноўных накірункаў дзейнасці аддзялення дэкаратыўна-прыкладной творчасці і 

выяўленчага мастацтва з’яўляецца адраджэнне беларускіх народных культурных 

традыцый. Нашы навучэнцы разам са сваімі педагогамі прымаюць актыўны ўдзел у 

мерапрыемствах самых розных узроўняў, якія мэтанакіравана захоўваюць нацыянальныя 

культурныя скарбы беларусаў, нашу прыгожую сакавітую родную мову і гісторыю. Мы 

арганізавалі і правялі шэраг раённых фэстаў беларускіх народных рамёстваў. Нагадаю 

накірункі: выцінанка, маляванка, лялькі ў беларускіх народных строях і інш. 

Зараз, каб наглядна асвятліць тэму майго выступу, звярнуся да свайго асабістага досвіду 

працы ў гэтым накірунку. 

Вашай увазе я прадстаўляю два праекты: 

1. Праект “Мая Радзіма – маё натхненне” у межах V раённага фестывалю народных 

рамёстваў; 

2. Майстар-клас “Беларуская набойка” у межах дэкады роднай мовы і культуры. 

  

  

Праект “Мая Радзіма – маё натхненне” 

у межах V фестывалю беларускіх народных рамёстваў 

  

Гэты праект з’яўляецца вынікам нашага ўдзелу ва ўсіх чатырох папярэдніх фестывалях і 

агульнай працы па знаёмству з рознымі народнымі рамёствамі і іх гісторыяй. 

Працавалі над праектам навучэнцы аб’яднанняў па інтарэсах “Карандаш” і “Мастерицы” 

(кіраўнікі: Маісеенка Анастасія Аляксандраўна, Ляўковіч-Худзінская Вера Віктараўна). 

Тэма: “Вобразы Радзімы ў творах Уладзіміра Караткевіча “Каласы пад сярпом тваім”, 

“Зямля пад белымі крыламі”. 

Мэта: знаёмства з творчасцю і біяграфіяй Уладзіміра Караткевіча. Стварэнне 



дэкаратыўнай кампазіцыі ў змешанай тэхніцы паводле твораў “Каласы пад сярпом тваім”, 

“Зямля пад белымі крыламі”. 

                 Задачы: 

1. пазнаёміць навучэнцаў з біяграфіяй і творчасцю Уладзіміра Караткевіча; 

2. распрацаваць эскізы кампазіцый паводле твораў “Каласы пад сярпом тваім”, 

“Зямля пад белымі крыламі”; 

3. падабраць тэхнікі выканання прац, выканаць працы ў адзінай стылістыцы; 

4. выхоўваць акуратнасць пры рабоце з матэрыяламі і інструментамі; 

5. выхоўваць цікавасць да традыцыйных тэхнік; 

6. развіваць камунікатыўныя здольнасці навучэнцаў, актывізаваць і пашырыць іх 

слоўнікавы запас беларускай мовы; 

7. стымуляваць фарміраванне спрыяльнай псіхалагічнай атмасферы на занятку; 

8. падрыхтаваць відэапрэзентацыю праекта. 

  

                 Зараз прашу звярнуць вашу ўвагу на вынік нашай сумеснай 

працы. (відэа) 

                 Другі праект быў створаны ў межах дэкады беларускай мовы. 

  

  

Майстар-клас “Беларуская набойка” 

  

 Тэма: Беларуская набойка. Гісторыя і практыка. 

  Аб’яднанне па інтарэсах «Карандаш». 

  Кіраўнік: Маісеенка Анастасія Аляксандраўна. 

  Звярніце ўвагу на прэзентацыю, зараз мы маем магчымасць бачыць фота з 

майстар-класу,  

які ўжо праводзіўся некалькі разоў і нават трошкі змяняў фармат. 

 Мэта: знаёмства з гісторыяй тэхнікі “набойка”. Упрыгожванне шопера 

беларускімі літарамі,  

словамі, фразамі ў тэхніцы традыцыйнай беларускай набойкі. 

 На майстар-класе ў межах Рэспубліканскай алімпіяды гэта быў ужо не шопер, а 

матывацыйны плакат. 

                 Задачы: 

1. пазнаёміць навучэнцаў з гісторыяй тэхнікі беларускай набойкі; 

2. асвоіць асноўныя прыёмы набойкі; 

3. развіваць уменне кампанаваць аб’екты (літары, словы) у прасторы; 

4. выхоўваць акуратнасць у працы з матэрыяламі і інструментамі; 

5. выхоўваць цікавасць да традыцыйных тэхнік; 

6. развіваць камунікатыўныя здольнасці, актывізаваць слоўнік беларускай мовы; 

7. стымуляваць фармірававанне спрыяльнай псіхалагічнай атмасферы на занятку. 

Такім чынам, на занятках у аб’яднаннях па інтарэсах адзялення дэкаратыўна-

прыкладной творчасці  

і выяўленчага мастацтва ствараюцца ўсе ўмовы, каб захаваць  

і зберагчы наш вялікі скарб – беларускую мову і культуру. 

                   Дзякуй за ўвагу, добрага ўсім дня! 

 


